
। ಶ್ರೀಸೀತಾರಾಮೌ ವಿಜಯೇತೇ ।
ಹನುಮಾನಂಜನಾಸೂನುರ್ಧೀಮಾನ್ಕೇಸರಿನಂದನಃ ।
ವಾತಾತ್ಮಜೋ ವರಗುಣೋವಾನರೇಂದ್ರೋ  ವಿರೋಚನಃ ॥ ೧॥
ಸುಗ್ರೀವಸಚಿವಃ  ಶ್ರೀಮಾನ್ ಸೂರ್ಯಶಿಷ್ಯಸ್ಸುಖಪ್ರದಃ    ।
ಬ್ರಹ್ಮದತ್ತವರೋ    ಬ್ರಹ್ಮಭೂತೋ  ಬ್ರಹ್ಮರ್ಷಿಸನ್ನುತಃ    ॥ ೨॥
ಜಿತೇಂದ್ರಿಯೋ  ಜಿತಾರಾತೀರಾಮದೂತೋ ರಣೋತ್ಕಟಃ  ।
ಸಂಜೀವಿನೀಸಮಾಹರ್ತಾ ಸರ್ವಸೈನ್ಯಪ್ರಹರ್ಷಕಃ   ॥ ೩॥
ರಾವಣಾಕಂಪ್ಯಸೌಮಿತ್ರಿನಯನಸ್ಫುಟಭಕ್ತಿಮಾನ್     ।
ಅಶೋಕವನಿಕಾಚ್ಛೇದೀ  ಸೀತಾವಾತ್ಸಲ್ಯಭಾಜನಮ್   ॥ ೪॥
ವಿಷೀದದ್ಭೂಮಿತನಯಾರ್ಪಿತರಾಮಾಂಗುಲೀಯಕಃ  ।
ಚೂಡಾಮಣಿಸಮಾನೇತಾರಾಮದುಃಖಾಪಹಾರಕಃ ॥ ೫॥
ಅಕ್ಷಹಂತಾವಿಕ್ಷತಾರಿಸ್ತೃಣೀಕೃತದಶಾನನಃ  ।
ಕುಲ್ಯಾಕಲ್ಪಮಹಾಂಭೋಧಿಸ್ಸಿಂಹಿಕಾಪ್ರಾಣನಾಶನಃ     ॥ ೬॥
ಸುರಸಾವಿಜಯೋಪಾಯವೇತ್ತಾ ಸುರನರಾರ್ಚಿತಃ ।
ಜಾಂಬವನ್ನುತಮಾಹಾತ್ಮ್ಯೋ    ಜೀವಿತಾಹತಲಕ್ಷ್ಮಣಃ  ॥ ೭॥
ಜಂಬುಮಾಲಿರಿಪುರ್ಜಂಭವೈರಿಸಾಧ್ವಸನಾಶನಃ  ।
ಅಸ್ತ್ರಾವಧ್ಯೋ   ರಾಕ್ಷಸಾರಿಸ್ಸೇನಾಪತಿವಿನಾಶನಃ  ॥ ೮॥
ಲಂಕಾಪುರಪ್ರದಗ್ಧಾ  ಚವಾಲಾನಲಸುಶೀತಲಃ ।
ವಾನರಪ್ರಾಣಸಂದಾತಾ ವಾಲಿಸೂನುಪ್ರಿಯಂಕರಃ  ॥ ೯॥
ಮಹಾರೂಪಧರೋಮಾನ್ಯೋ  ಭೀಮೋ ಭೀಮಪರಾಕ್ರಮಃ  ।
ಭೀಮದರ್ಪಹರೋ ಭಕ್ತವತ್ಸಲೋ   ಭರ್ತ್ಸಿತಾಶರಃ  ॥ ೧೦॥
ರಘುವಂಶಪ್ರಿಯಕರೋ  ರಣಧೀರೋರಯಾಕರಃ ।

ಭರತಾರ್ಪಿತಸಂದೇಶೋ ಭಗವಚ್ಛಿಲಷ್ಟವಿಪ್ರಗ್ರಹಃ     ॥ ೧೧॥
ಅರ್ಜುನಧ್ವಜವಾಸೀ  ಚ ತರ್ಜಿತಾಶರನಾಯಕಃ ।
ಮಹಾನ್ಮಹಾಮಧುರವಾಙ್ಮಹಾತ್ಮಾ  ಮಾತರಿಶ್ವಜಃ  ॥ ೧೨॥
ಮರುನ್ನುತೋ ಮಹೋದಾರಗುಣೋಮಧುವನಪ್ರಿಯಃ  ।
ಮಹಾಧೈರ್ಯೋಮಹವೀರ್ಯೋಮಿಹಿರಾಧಿಕಕಾಂತಿಮಾನ್ ॥ ೧೩॥
ಅನ್ನದೋ  ವಸುದೋವಾಗ್ಮೀ ಜ್ಞಾನದೋ  ವತ್ಸಲೋ  ವಶೀ ।
ವಶೀಕೃತಾಖಿಲಜಗದ್ವರದೋ ವಾನರಾಕೃತಿಃ ॥ ೧೪॥
ಭಿಕ್ಷುರೂಪಪ್ರತಿಚ್ಛನ್ನೋಽಭೀತಿದೋ     ಭೀತಿವರ್ಜಿತಃ ।
ಭೂಮೀಧರಹರೋಭೂತಿದಾಯಕೋಭೂತಸನ್ನುತಃ  ॥ ೧೫॥
ಭುಕ್ತಿಮುಕ್ತಿಪ್ರದೋ   ಭೂಮಾಭುಜನಿರ್ಜಿತರಾಕ್ಷಸಃ ।
ವಾಲ್ಮೀಕಿಸ್ತುತಮಾಹಾತ್ಮ್ಯೋ     ವಿಭೀಷಣಸುಹೃದ್ವಿಭುಃ  ॥ ೧೬॥
ಅನುಕಂಪಾನಿಧಿಃಪಂಪಾತೀರಚಾರೀ ಪ್ರತಾಪವಾನ್  ।
ಬಹ್ಮಾಸ್ತ್ರಹತರಾಮಾದಿಜೀವನೋ   ಬ್ರಹ್ಮವತ್ಸಲಃ    ॥ ೧೭॥
ಜಯವಾರ್ತಾಹರೋಜೇತಾಜಾನಕೀಶೋಕನಾಶನಃ ।
ಜಾನಕೀರಾಮಸಾಹಿತ್ಯಕಾರೀ  ಜನಸುಖಪ್ರದಃ  ॥ ೧೮॥
ಬಹುಯೋಜನಗಂತಾಚಬಲವೀರ್ಯಗುಣಾಧಿಕಃ ।
ರಾವಣಾಲಯಮರ್ದೀ ಚರಾಮಪಾದಾಬ್ಜವಾಹಕಃ  ॥ ೧೯॥
ರಾಮನಾಮಲಸದ್ವಕ್ತೋ   ರಾಮಾಯಣಕಥಾದೃತಃ ।
ರಾಮಸ್ವರೂಪವಿಲಸನ್ಮಾನಸೋ  ರಾಮವಲ್ಲಭಃ  ॥ ೨೦॥
ಇತ್ಥಮಷ್ಟೋತ್ತರಶತಂ   ನಾಮ್ನಾಂ ವಾತಾತ್ಮಜಸ್ಯ  ಯಃ ।
ಅನುಸಂಧ್ಯಂ  ಪಠೇತ್ತಸ್ಯ  ಮಾರುತಿಸ್ಸಂಪ್ರಸೀದತಿ   ॥ ೨೧॥
ಪ್ರಸನ್ನೇ  ಮಾರುತೌರಾಮೋಭುಕ್ತಿಮುಕ್ತೀ   ಪ್ರಯಚ್ಛತಿ   ।
ಇತಿ ಶ್ರೀರಾಮರಹಸ್ಯೋಕ್ತಂ    ಶ್ರೀಹನುಮದಷ್ಟೋತ್ತರಶತನಾಮಸ್ತೋತ್ರಂ      ಸಮಾಪ್ತಮ್
।

